Сумын ИТХ-ын ... хуралдааны .... тогтоолын хавсралт

УЛААНХУС СУМЫН ИРГЭДИЙН ТӨЛӨӨЛӨГЧДИЙН ХУРЛЫН
ХОРООДЫН АЖИЛЛАХ ЖУРАМ
 
Нэг. Нийтлэг үндэслэл
 
1.1 . Иргэдийн Төлөөлөгчдийн Хурлын бүтцийн нэгж болох Хурлын хороодын ажлын зохион байгуулалт, үйл ажиллагааны дэг тогтоох, тэдгээрийн эрхлэх асуудлын хүрээ, чиг үүргийг  тодорхойлоход энэ журмын зорилго оршино.

1.2 .Хурлын  хороод нь /цаашид хороо гэх/ Хурлын хуралдаанаар хэлэлцэх асуудлыг  урьдчилан хэлэлцэж санал, дүгнэлт гаргах, Хурлын хяналтыг хэрэгжүүлэх үндсэн чиг үүрэгтэйгээр ажиллана.

Хоёр. Хороодын  нийтлэг чиг үүрэг
2.1.  Хороо нь тус тусын эрхлэх асуудлын хүрээнд дараах нийтлэг чиг үүргийг хэрэгжүүлнэ:

2.1.1  Смын Иргэдийн Төлөөлөгчдийн Хурлын хуралдаанаар хэлэлцэх тодорхой асуудал, Хурлаас гарах шийдвэрийн төсөлд  санал, дүгнэлт гаргах;

2.1.2. Хууль тогтоомж, сумын Хурал, Тэргүүлэгчдийн шийдвэрийн биелэлтийг шалгаж, Засаг даргын Тамгын газар, дэргэдэх хэлтэс, албадын үйл ажиллагаанд хяналт тавих;

2.1.3  Сумын  Засаг даргын мөрийн хөтөлбөр, нийгэм, эдийн засгийн зорилт, төсөв, төсөл, хөтөлбөрийн хэрэгжилт болон сумын ажил, амьдралын асуудлын талаар Засаг дарга, Тамгын газар, тодорхой албан тушаалтнуудын сонсгол мэдээллийг сонсох, асуулга тавьж хариулт авах;

2.1.4. Иргэд сонгогчдын санал хүсэлтийг сонсох, сумын жил бүрийн төсөв, нийгэм, эдийн засгийн зорилт, хөрөнгө оруулалтын төлөвлөгөөнд тусгах замаар иргэдийн санал хүсэлтийг барагдуулах ажлыг зохион байгуулах;

2.1.5. Эрхлэх асуудлын хүрээний хууль тогтоомж, сумын Иргэдийн Төлөөлөгчдийн Хурлын шийдвэрийг иргэд сонгогчдод сурталчилж, мэдээлэх.

Гурав.  Хорооны даргын чиг үүрэг
3.1.Хорооны дарга дараах чиг үүргийг хэрэгжүүлнэ:

3.1.1   Хорооны хуралдааны бэлтгэлийг хангаж, хэлэлцэх асуудлыг төлөвлөх,  хурлаас гарах шийдвэрийн төсөл боловсруулах;

3.1.2   Хорооны хуралдааныг удирдаж зохион байгуулах;

3.1.3.Хорооны хуралдааны тэмдэглэл, шийдвэрийг хянаж албажуулах;

3.1.4   Хорооны хяналт, шалгалтын ажлыг төлөвлөж зохион байгуулах;

3.1.5. Эрхлэх асуудлын хүрээнд Хорооны нэрийн өмнөөс бусад байгууллагатай харилцах;

3.1.6   Хорооны гишүүдэд үүрэг, чиглэл өгч, хэрэгжилтэд хяналт тавих;

3.1.7     Хорооны ажлыг сумын Иргэдийн Төлөөлөгчдийн Хурлын өмнө хариуцан тайлагнах;

Дөрөв. Хороодын ажлын зохион байгуулалт
4.1.Хорооны ажлын зохион байгуулалтын үндсэн хэлбэр нь хуралдаан байна.

4.2.Хорооны  гишүүдийн олонхи нь хүрэлцэн ирсэн бол хуралдааныг хүчинтэйд тооцно.

4.3.Хорооны  хуралдаанаар хэлэлцсэн асуудлыг олонхийн саналаар шийдвэрлэнэ.

4.5. Хороо эрхлэх асуудлынхаа хүрээнд тогтоол гаргаж болно.

4.6.Хорооны хуралдааны тэмдэглэлийг  тухайн хорооны нарийн бичгийн дарга хөтөлнө.

4.7. Хуралдааны тэмдэглэлд Хуралд оролцсон гишүүд гарын үсэг зурж баталгаажуулна.

4.8. Хороо жил, улиралд хийх ажлын төлөвлөгөө гарган, сумын Иргэдийн Төлөөлөгчдийн Хурлын даргаар батлуулан, гүйцэтгэлийг нь дараа улирлын эхний 10 хоногт багтаан Тэргүүлэгчдэд танилцуулж, тайлангаа бичгээр ирүүлнэ.

4.9. Сумын Иргэдийн Төлөөлөгчдийн Хурлын хуралдаанаар, шаардлагатай гэж үзвэл Тэргүүлэгчдийн хуралдаанаар хэлэлцэж шийдвэрлэх асуудлуудыг урьдчилан судалж, санал дүгнэлт гарган, Хурал, Тэргүүлэгчдээс гарах шийдвэрийн төсөл боловсруулж болно.

4.10. Эрхлэх асуудлын хүрээнд Хурлын хуралдаан, Тэргүүлэгчдээс гаргасан  шийдвэрийг тойргийнхоо сонгогчдод хүргэж сурталчлах нь хорооны ажлын нэг хэсэг байна.

4.11      Хариуцсан ажлын чиглэлээрээ сумын төрийн байгууллага, албан тушаалтан, аж ахуйн нэгжийн үйл ажиллагаатай танилцах, үзлэг шалгалт хийх, мэдээ тайланг нь сонсох шаардлага гарвал удирдамж боловсруулан, хурлын даргаар батлуулан ажиллаж, зөвлөгөө, үүрэг даалгавар өгөх, албан шаардлага тавьж, биелэлтийг хангуулна.

4.12      Хорооноос сумын Засаг дарга, түүний Тамгын газар, хаяръяа байгууллагуудад өгсөн үүрэг даалгаварыг тухай албан тушаалтан, удирдлага, ажилтан биелүүлж, цаг хугацаанд нь хариуг мэдэгдэх үүрэгтэй.

4.13      Хороо хариуцсан ажлын чиглэлээр мэдээлэл, судалгаа сайтай байж, зайлшгүй шийдвэрлэх, зохицуулах шаардлагатай асуудал байгааг тухай бүрд нь Хурлын дарга, Тэргүүлэгчдэд танилцуулж, шийдвэрлүүлэх арга хэмжээ авч ажиллана.

4.14.     Хороо нь өөрийн үйл ажиллагаандаа мэргэжлийн байгууллага, төрийн албан хаагчид, эрдэмтэн, судлаачид, олон нийтийн байгууллага, иргэд, сонгогчдыг оролцуулан хамтран ажиллаж болно.

Тав. Хороодын эрхлэх асуудал
5.1.Хууль зүй, төрийн байгууллагын асуудал эрхэлсэн хороо:
Засаг захиргаа, нутаг дэвсгэрийн нэгжийн зохион байгуулалт, удирдлага;

Сумын Иргэдийн Төлөөлөгчдийн Хурал, Засаг дарга, Тамгын газар, хороо, харъяа хэлтэс, албадын удирдлага, зохион байгуулалт, үйл ажиллагаа;
Бүх шатны сонгуулийн ажил;

Эрх зүйн бодлого, хууль тогтоомж, Хурлын шийдвэрийн хэрэгжилт, хяналт шалгалт;
Гэмт хэрэгтэй тэмцэх, урьдчилан сэргийлэх бодлого, үйл ажиллагаа;

Гамшгаас урьдчилан сэргийлэх бодлого, үйл ажиллагаа;

Улс төрийн нам, сүм хийд, шашны байгууллагуудтай харилцах асуудал;

Хөрөнгө, орлогын мэдүүлэг гаргах, хадгалах асуудал;

Сумын гадаад харилцаа, хамтын ажиллагаа бодлого, үйл ажиллагаа;

5.2. Төсөв, санхүү, эдийн засгийн асуудал эрхэлсэн хороо:

Сумын  төсөв, санхүү, татварын бодлого, үйл ажиллагаа;

Хөрөнгө оруулалтын төлөвлөгөө;

Хурлын төсөв;

Орон нутгийн хөгжлийн сан;

Татварын орлогын бүрдүүлэлт, эх үүсвэрийг нэмэгдүүлэх боломж, энэ талаар гарсан хууль тогтоомжийн хэрэгжилт;

Сумын  хөгжлийн хандлагыг тодорхойлох үндсэн чиглэл, төсөл, хөтөлбөрийн хэрэгжилт;
Гадаадын хөрөнгө оруулалт, зээл, тусламжийн бодлого;

Орон нутгийн өмч, газрын харилцааны бодлого, удирдлага, зохицуулалт;

Орон нутгийн өмчийн ашиглалт, хадгалалт, хамгаалалт;

Сумын  төсвийн зарцуулалт,  түүний гүйцэтгэл;

Орон нутгийн хөгжлийн сангийн хөрөнгийн зарцуулалт, гүйцэтгэл;

Хөрөнгө оруулалтын төлөвлөгөөний хэрэгжилт;

Орон нутгийн өмчийн эд хөрөнгийн эзэмшилт, ашиглалт, захиран зарцуулалт;

Гадаад, дотоодын  хөрөнгө оруулалт, зээл тусламжийн үр ашиг, үр нөлөө;

Худалдан авах ажиллагааны төлөвлөлт, гүйцэтгэл, үр дүн;

Дотоод аудитын үйл ажиллагаа

5.4.ХАА, Байгаль орчин, экологийн асуудал эрхэлсэн хороо:

Байгаль орчин, экологиийн асуудал, хууль тогтоомжийн хэрэгжилт;

Ногоон бүсийн газар нутгийг ашиглах, эзэмшүүлэх, хамгаалах асуудал;

Усны бодлого, гол мөрөн, булаг шадны хамгаалалтын дэглэм;

Ногоон байгууламж, цэцэрлэгжүүлэлт;

Хог хаягдлын менежмент;

Орон нутгийн тусгай хамгаалалтай газар;

 Байгаль орчны хяналт;

Агаар, хөрсний бохирдол;

МАА, газар тариалангийн хөгжил
6.5. Дэд бүтэц, тохижилт, үйлдвэрлэл, үйлчилгээ, сумын хөгжлийн асуудал эрхэлсэн хороо:

Барилга хот байгуулалт;

Дэд бүтэц, зам, талбайн тохижилт;

Хүнсний болон хөнгөн үйлдвэрлэлийн бодлого;

Хүнсний  бүтээгдэхүүний хяналт, тэдгээрийн аюулгүй байдал;

Сумын  хөгжлийн бодлого, төсөл, хөтөлбөр;

Багийг хөгжүүлэх бодлоготой холбоотойгоор хэрэгжих гадаад орны болон олон улсын байгууллагын зээл тусламжийн асуудал;

Үйлдвэрлэл, үйлчилгээ, хөрөнгө оруулалтыг дэмжих бодлого;

Шударга бус өрсөлдөөнийг хязгаарлах бодлого;

Жижиг, дунд үйлдвэрлэл эрхлэлтийг дэмжих бодлого;

Эрчим хүч, гэрэлтүүлэг.

Зам, нийтийн тээвэр, шуудан, харилцаа холбоо;

Орон сууц, нийтийн аж ахуй;

Тохижилт, цэвэрлэгээ

6.6.Нийгмийн бодлогын асуудал эрхэлсэн хороо:

Хүн амын эрүүл мэнд, нийтийн биеийн тамир, спорт;

Боловсрол;

Соёл урлаг;

Шинжлэх ухаан;

Хүн ам зүйн бодлого, зохицуулалт;

Нийгмийн хамгааллын бодлого, үйл ажиллагаа;

Нийгмийн даатгал, эрүүл мэндийн даатгалын үйл ажиллагаа;

Хөдөлмөр эрхлэлт, хөдөлмөрийн харилцаа, хөдөлмөр хамгаалал;

Ахмадын бодлого, сумын ахмадын зөвлөлийн үйл ажиллагаа;

Хүүхэд, залуучууд, эмэгтэйчүүдийн бодлого, үйл ажиллагаа

Зургаа. Хороодын үйл ажиллагааны баталгаа 
6.1 Хороо албан бичгээр харьцахдаа тогтоосон журмаар үйлдсэн хэвлэмэл хуудас хэрэглэж, Хурлын тэмдгээр баталгаажуулна.

6.2  Хорооны үйл ажиллагааны зардлыг Тэргүүлэгчдээс баталсан хуваарийн дагуу Хурлын төсвөөс гаргаж санхүүжүүлнэ.

6.3   Хороог үйл ажиллагаагаа явуулахад нь Хурлын ажлын алба, Засаг даргын Тамгын газар, дэргэдэх хэлтэс, албад бүх талаар тусалж, хамтарч ажиллана.

